
 ‘Symud Creadigol

yn y Cyfnod Sylfaen’

Llawlyfr y Tiwtor
Teitl:
Symud Creadigol yn y Cyfnod Sylfaen
Diben
Cynyddu hyder, gwybodaeth, sgiliau a dealltwriaeth ymarferwyr er mwyn gwella sgiliau Symud Creadigol plant. 
Canlyniadau
Erbyn diwedd y cwrs hwn, dylai fod gan ymarferwyr fwy o ddealltwriaeth o:
· beth yw Symud Creadigol
· y cyfnodau graddol ar gyfer datblygu Symud Creadigol a Dawns
· sut y gall Symud Creadigol gyfrannu at iechyd, ffitrwydd a lles
· gwaith cynllunio a chyflwyno effeithiol
· gan ddefnyddio ystod o gyd-destunau a symbyliadau
· er mwyn cyflwyno cyfleoedd ar gyfer Symud Creadigol mewn darpariaeth barhaus, darpariaeth a gyfoethogir a darpariaeth â ffocws
· er mwyn cyflwyno ystod o gyfleoedd symbylol ar gyfer unigolion, grwpiau bach a dosbarthiadau cyfan, dan do ac yn yr awyr agored
· y CD-ROM a’r adnoddau Symud Creadigol.
Yn ogystal, dylent fod yn gallu: 

· gwella sgiliau Symud Creadigol plant
· nodi sut y mae Symud Creadigol yn cyfrannu at ofynion y Cyfnod Sylfaen
· dechrau nodi sut y gall y dull gweithredu hwn gyfoethogi arferion cyfredol
· dechrau llunio cynllun gweithredu ar gyfer Symud Creadigol.
Grwpiau Targed
Ymarferwyr sy’n gweithio yn y Cyfnod Sylfaen.
CRYNODEB O GYNLLUN Y SESIYNAU
	SESIWN / AMSER / TEITL
	NOD
	ADNODDAU:  Taflunydd, gliniadur, cyflwyniad PowerPoint, CD-ROM ‘Symud Creadigol’, chwaraewr cryno-ddisgiau, traciau cerddoriaeth, gliniaduron personol os ydynt ar gael, blu-tack, siart troi, pinnau ysgrifennu ar gyfer y siart troi

	1: Theori 

(30 munud)

Cyflwyniad
	Cyflwyno’r tiwtoriaid a chadarnhau bod y cwrs wedi’i lunio yn unol â Safonau a Chod Ymarfer Datblygiad Proffesiynol Parhaus ar gyfer Addysg Gorfforol.
Rhannu canlyniadau’r cwrs.

Creu dealltwriaeth ynghylch beth yw Symud Creadigol a sut y mae’n cyfrannu at ddatblygiad y plentyn cyfan a’r Cyfnod Sylfaen.
	Tiwtor
	Trefnydd y Cwrs

	
	
	Cyflwyniad PowerPoint - sleidiau 1 i 11, Dogfennau’r Cyfnod Sylfaen, Arweiniad Symud Creadigol.
	Safonau a Chod Ymarfer Datblygiad Proffesiynol Parhaus ar gyfer Addysg Gorfforol.

Triongl Cadarnhaol/ Negyddol/Diddorol, un yr un.

	2: Ymarferol
(150 munud)

Agweddau ar Symud Creadigol
	Cyflwyno’r agweddau ar Symud Creadigol, sef Beth? Ble? Gyda? Sut? I Beth?, a chael profiad ohonynt.
Cyflwyno a datblygu iaith ar gyfer dysgu.
	Traciau cerddoriaeth a llyfrau, propiau ac ati. Cardiau Adnoddau: Agweddau ar Symud Creadigol, Gweithrediadau Sylfaenol, Cyfeiriadau, Lefelau, Llwybrau, Trefniannau Gofodol, Ansawdd, Dynameg, Dyfeisiau Coreograffig a Chardiau Cwestiynau.
Ciwb Symudiadau a chardiau fflach bach ar gyfer y Gweithrediadau Sylfaenol.
Cyflwyniad PowerPoint - sleidiau 12 i 17.
	Hierarchaeth o Sgiliau Echddygol Bras, un i bob pâr.

	3: Theori
(20 munud)

Ymateb i Symbyliadau
	Ystyried ffyrdd o symbylu gwaith Symud Creadigol a gychwynnir gan y plentyn.
	Cyflwyniad PowerPoint - sleidiau 18 ac 19.
	Trionglau Cynllunio gwag, un yr un.

	4: Theori ac Ymarferol 

(60 munud)

Llunio Dawnsiau
	Ystyried proses gynllunio a fydd yn helpu ymarferwyr i ddechrau datblygu cyfleoedd Symud Creadigol dros sawl sesiwn.
	Llyfrau a phropiau i gefnogi Lliwiau.
Cyflwyniad PowerPoint - sleidiau 20 a 21.
	Taflen Fframwaith Llunio Dawnsiau, un yr un. Papur siart troi a phinnau ysgrifennu lliwiau’r enfys.

	5: Theori ac Ymarferol
(75 munud)

Dysgu ac Addysgu o Ansawdd
	Cyflwyno’r ymarferwyr i’r Mapiau Dilyniant, Mapiau Thema ac adnoddau. Defnyddio’r adnoddau hyn i gynllunio, perfformio, gwerthuso, asesu a gosod targedau. 
	Cardiau’r Dull Chwe Cham.

Cyflwyniad PowerPoint - sleid 22.
	Mapiau Dilyniant, Mapiau Thema, a Llun y Thema, un set liw A3 i bob grŵp o dri. Trionglau Cynllunio gwag, un yr un. Enghraifft ‘O Dan y Don’, un i bob grŵp o dri.

	6: Theori
(25 munud)

Cynllunio Gweithredu

	Dechrau ystyried sut i sicrhau bod y datblygiad proffesiynol yn rhoi gwerth am arian ac yn cael effaith gadarnhaol ar safonau dysgu ac addysgu yn eu hysgolion a’u lleoliadau.
	Cyflwyniad PowerPoint - sleid 23.
	Templedi Cynllunio Gweithredu tri chopi yn un.

	7: Theori 

(30 munud)

Gwybodaeth Bellach
	Ystyried dilyniant a pharhad a chysylltiadau â mentrau eraill ym maes AGChY.
Sicrhau bod yr ymarferwyr yn gyfarwydd â CD-ROM ac adnoddau’r pecyn ‘Symud Creadigol yn y Cyfnod Sylfaen’.
	Cyflwyniad PowerPoint - sleidiau  24 i 25.
Mapiau Thema

Lluniau Thema

Cardiau Gweithgareddau Dawns o’r adnodd Chwarae i Ddysgu
	CD-ROMs i’w defnyddio ar y dydd. CD-ROM ac adnoddau i’w rhoi i’r ysgolion hynny nad ydynt wedi cael set yn barod. 
Cynllun Llywio’r CD-ROM, un yr un.

	8: Theori 

(10 munud)

Sesiwn lawn

	Cynnig cyfle i ofyn cwestiynau, adolygu’r cwrs a chynnal gwerthusiad.
	Cyflwyniad PowerPoint - sleidiau 26 a 2, 3 a 6.
	Ffurflenni gwerthuso.


	Sesiwn 1                                                                                                                    (30 munud)
Theori 

Cyflwyniad

	Adnoddau atodol
Safonau a Chod Ymarfer Datblygiad Proffesiynol Parhaus ar gyfer Addysg Gorfforol.
Cyflwyniad PowerPoint - sleidiau 1 i 11.

	Nod   

Cyflwyno’r tiwtoriaid a chadarnhau bod y cwrs wedi’i lunio yn unol â Safonau a Chod Ymarfer Datblygiad Proffesiynol Parhaus ar gyfer Addysg Gorfforol.

Rhannu canlyniadau’r cwrs.

Creu dealltwriaeth ynghylch beth yw Symud Creadigol a sut y mae’n cyfrannu at ddatblygiad y plentyn cyfan a’r Cyfnod Sylfaen.

	Awgrymiadau ar gyfer syniadau cyflwyno/cynnwys/tasgau allweddol
· Croesawu’r ymarferwyr i’r hyfforddiant. Pwysleisio nad ydynt yn mynd i esgus bod yn blant 3 oed ac y gallant weithio ar eu cyflymder eu hunain.

· Cyflwyno’r tîm o diwtoriaid ac egluro’r trefniadau ymarferol ar gyfer yr hyfforddiant.
· Defnyddio sleidiau 1 i 4 y cyflwyniad PowerPoint i drafod trosolwg o’r cwrs a’r canlyniadau.
· Cyflwyniad PowerPoint, sleid 5 – cyflwyniad.

· Cyflwyniad PowerPoint, sleid 6 – Y Darlun Mawr: treulio ychydig o amser yn trafod natur ac ethos y Cyfnod Sylfaen. Gofyn i’r ymarferwyr ystyried a oes unrhyw beth ar goll o’r rhestr hon. Os oes unrhyw beth ar goll, dylid casglu’r awgrymiadau ar y siart troi dan y teitl ‘Ethos y Cyfnod Sylfaen’. 

· Gofyn i’r ymarferwyr ystyried yr ethos hwn trwy gydol y cwrs, ac ystyried sut y mae’r dull gweithredu’n ategu ethos y Cyfnod Sylfaen.
· Defnyddio sleid 7 y cyflwyniad PowerPoint i ddangos y cysylltiadau rhwng ‘Chwarae i Ddysgu’ a ‘Symud Creadigol’.

· Defnyddio sleid 8 y cyflwyniad PowerPoint i ddangos ble y caiff Symud Creadigol ei drafod yn nogfennau’r Cyfnod Sylfaen.

· Defnyddio sleidiau 9 a 10 y cyflwyniad PowerPoint i rannu’r manylion o’r Maes Dysgu.
· Cyflwyniad PowerPoint, sleid 11 - Beth yw Symud Creadigol? Gofyn i’r ymarferwyr drafod mewn parau yr hyn y byddent yn disgwyl ei weld, efallai, pan fydd plant yn cymryd rhan mewn gwaith Symud Creadigol yn y Cyfnod Sylfaen.
· Mae Llywodraeth y Cynulliad wedi nodi tri chyfnod datblygiad ar gyfer plant yn y Cyfnod Sylfaen, sef ‘wrth iddynt ddatblygu’, ‘wrth iddynt wneud cynnydd’ ac ‘wrth iddynt ddod yn fwy medrus’. Yn ei ffurf symlaf, yn y cyfnod ‘wrth iddynt ddatblygu’, chwarae rôl yw Symud Creadigol, lle mae’r plant yn actio/perfformio geiriau/syniadau yn llythrennol. Felly, bydd gweithrediadau’n debyg iawn i fywyd go iawn, gan ddefnyddio’r un cyflymder, yr un maint, a’r un rhan o’r corff. Yn y cyfnod ‘wrth iddynt wneud cynnydd’, mae’r plant yn defnyddio eu dychymyg i or-wneud eu gweithrediadau, er enghraifft, gan wneud y gweithrediadau’n fwy o faint, yn gynt, neu’n fwy araf, neu gan newid cyfeiriad neu lefel y symudiad, ac ati i wneud y gweithrediadau’n fwy amrywiol a diddorol. Yna, wrth iddynt ddod yn fwy medrus, bydd y plant yn defnyddio’r syniad neu’r symbyliad gwreiddiol, ond yn cynnwys mwy o weithrediadau a chysyniadau dawns i gyfleu eu syniadau: daw’r gweithrediadau’n fwy haniaethol a symbolaidd ac yn llai llythrennol. Mewn unrhyw ddosbarth neu grŵp o blant, mae’n bosibl y bydd ymarferwyr yn gweld yr ystod gyfan o sgiliau Symud Creadigol, a rhaid iddynt gynllunio i gynorthwyo pob plentyn i wneud cynnydd gyda’i sgiliau Symud Creadigol. Dylid dangos y wybodaeth hon ar siart troi er mwyn i’r ymarferwyr gyfeirio ati drwy gydol y cwrs. 
· Dylid gofyn i’r ymarferwyr beth sy’n digwydd ar hyn o bryd mewn cysylltiad â Symud Creadigol yn eu dosbarth/ysgol/lleoliad. Yn draddodiadol, mae gwaith Symud Creadigol wedi’i gyflwyno yn y neuadd yn rhan o dasg â ffocws a gaiff ei llywio gan oedolyn, ond ceir llawer o ffyrdd eraill o ddarparu cyfleoedd ar gyfer Symud Creadigol, a chaiff y rhain eu trafod yn ystod y cwrs. Mae gwaith ymchwil wedi dangos nad oes mwy o waith Symud Creadigol yn digwydd oherwydd diffyg gwybodaeth a diffyg hyder ymarferwyr. Nod y cwrs hwn yw darparu’r wybodaeth a’r hyder hwnnw.
· Pam y dylid rhoi cyfleoedd i blant ddatblygu eu sgiliau Symud Creadigol? Dylid trafod manteision, neu ganlyniadau, cyfleoedd Symud Creadigol o ansawdd. Dylid pwysleisio bod yn rhaid i’r profiadau a gynigir fod yn rhai o ansawdd, neu fel arall gallai’r gwrthwyneb ddigwydd. Dylid cyfeirio at y CD-ROM Symud Creadigol yn y Cyfnod Sylfaen i gael datganiadau i gefnogi hynny.
· Dylid defnyddio’r triongl Cadarnhaol/Negyddol/Diddorol i nodi unrhyw beth sydd wedi codi yn ystod y sesiwn.

	PWYNTIAU ALLWEDDOL
· Mae Symud Creadigol yn rhan o’r Cyfnod Sylfaen; dylai ymarferwyr fod yn cynllunio ac yn helpu plant i wneud cynnydd gyda’u sgiliau Symud Creadigol.
· Mae Symud Creadigol yn unigryw ac yn brofiad gwerthfawr iawn i bawb.

· Gall oedi o ran Datblygiad Corfforol a Symud Creadigol fod yn arwydd o oedi neu bryderon mewn Meysydd Dysgu eraill.


	Nodiadau
	Syniadau cyflwyno ychwanegol

	
	

	Cofnod y tiwtor



	Sesiwn 2:                                                                                                              (150 munud)     
Ymarferol
Agweddau ar Symud Creadigol

	Adnoddau atodol 
Chwaraewr cryno-ddisgiau, traciau cerddoriaeth, llyfrau, propiau ac ati.

Cardiau Adnoddau: Agweddau ar Symud Creadigol, Gweithrediadau Sylfaenol, Cyfeiriadau, Lefelau, Llwybrau, Trefniannau Gofodol, Ansawdd, Dynameg, Dyfeisiau Coreograffig a Chardiau Cwestiynau.

Ciwb Symudiadau a chardiau fflach bach ar gyfer y Gweithrediadau Sylfaenol.

Cyflwyniad PowerPoint - sleidiau 12 i 17.

	Nod   

Cyflwyno’r agweddau ar Symud Creadigol, sef Beth? Ble? Gyda? Sut? I Beth?, a chael profiad ohonynt.
Cyflwyno a datblygu iaith ar gyfer dysgu.

	Awgrymiadau ar gyfer syniadau cyflwyno/cynnwys/tasgau allweddol
· Defnyddio sleid 12 y cyflwyniad PowerPoint i gyflwyno Agweddau ar Symud Creadigol.

· Egluro y byddwch yn defnyddio ystod o symbyliadau drwy gydol y sesiwn hon, ac y byddwch yn eu trafod tuag at ddiwedd y sesiwn.
· Gofyn i’r ymarferwyr ddangos arfer da gan dynnu eu gemwaith, sanau ac esgidiau. Pwysleisio bod newid yn rhan fawr o ddatblygiad personol a chymdeithasol, ac y dylai’r plant newid i gymryd rhan mewn darpariaeth â ffocws ac y dylent fod yn droednoeth yn y neuadd, lle bo hynny’n briodol. Mae angen i blant weithio’n droednoeth ar ryw adeg, er mwyn datblygu ansawdd a chryfder.
· Esbonio y bydd yr ymarferwyr yn gweithio mewn parau yn y lle cyntaf, ar weithgaredd sydd wedi’i fwriadu i wneud iddynt deimlo’n gyfforddus a datblygu’u hunanhyder. 
· Esbonio bod plant yn y cyfnod ‘wrth iddynt ddatblygu’ yn gweithio’n unigol fel rheol, neu ochr yn ochr ag ymarferwr, a’u bod yn symud ymlaen i weithio mewn parau wrth i’w sgiliau cymdeithasol ddatblygu.
· Esbonio nad yw’r sesiwn hon yn canolbwyntio ar gyfnod penodol, ond ei bod yn edrych ar ddatblygu gwybodaeth a dealltwriaeth o iaith dysgu ac iaith ar gyfer dysgu ym maes Symud Creadigol a Dawns. Bydd cael gweithgareddau i gyfateb i gyfnodau yn digwydd yn ddiweddarach yn y cwrs.
2.1 Beth?

· Esbonio bod plant, yn y lle cyntaf, yn defnyddio’r sgiliau symud sydd ganddynt yn barod i symud yn greadigol. Maent hefyd yn copïo neu’n dynwared gweithrediadau pobl eraill, gan weithio ochr yn ochr ag oedolyn yn aml. Dosbarthu’r Hierarchaeth o Sgiliau Echddygol Bras o’r adnodd ‘Chwarae i Ddysgu’, a gofyn i’r ymarferwyr edrych ar y sgiliau yn y cyfnod ‘wrth iddynt ddatblygu’.
· Defnyddio trac â churiad cyflym a rhythm hawdd ei adnabod, a gorau oll os yw’n gyfarwydd ac yn boblogaidd.
· Gofyn i’r ymarferwyr ddefnyddio rhai o’r sgiliau Symud, sef cerdded, rhedeg a neidio, i ymateb i ddarn o gerddoriaeth. Pwysleisio nad oes ateb cywir neu anghywir, mae popeth yn dderbyniol cyhyd â’i fod yn cynnwys cerdded, neidio a rhedeg. Esbonio mai dyma’r agwedd ‘Beth’ ar Symud Creadigol. Rhoi’r cerdyn adnoddau ‘Beth’ ar wal er mwyn dechrau creu wal eiriau a fydd yn datblygu iaith dysgu ac iaith ar gyfer dysgu.
· Trafod yr hyn y mae’r ymarferwyr yn ei wneud. Sut y gwnaethant ymateb i’r gerddoriaeth? A oedd unrhyw un wedi dechrau cyflwyno arddull i’w symudiadau neu wedi dechrau symud eu breichiau?
· Cyflwyno’r Gweithrediadau Dawns Sylfaenol: pa rai y maent wedi’u cynnwys hyd yn hyn? Beth y mae rhai ohonynt yn ei olygu? Er enghraifft, ystumio, troi gan gynnwys rholio. Gofyn i’r ymarferwyr ddatblygu eu hymatebion i gynnwys o leiaf un o bob un o’r gweithrediadau, sef teithio, troi, neidio, ystumio ac eiliad o lonyddwch. Ychwanegu’r Gweithrediadau Dawns Sylfaenol at y wal eiriau. Esbonio bod y Gweithrediadau Dawns Sylfaenol yn rhedeg trwy bob agwedd ar Symud Creadigol a Dawns.
· Trafod dewis cerddoriaeth. Mae angen symbylu’r plant a chyflwyno ystod mor eang ag sy’n bosibl o wahanol fathau o gerddoriaeth. Mae angen cymryd gofal gyda thraciau â geiriau anweddus, ond mae’n rhaid i’r gerddoriaeth ysbrydoli’r plant i symud. Esbonio y byddwch yn trafod yn nes ymlaen a oes yn rhaid defnyddio cerddoriaeth fel cyfeiliant bob amser. 
· Dangos sleid 13 i gadarnhau ‘Beth’.

2.2 Ble?

· Defnyddio’r un trac cerddoriaeth ag a ddefnyddiwyd ar gyfer yr adran ‘Beth’.

· Cyflwyno ‘Ble’. Ychwanegu’r cerdyn adnoddau at y wal eiriau. Trafod Ymwybyddiaeth Ofodol a’r cysyniad o ‘Swigod’. Ychwanegu Ymwybyddiaeth Ofodol a swigod at y wal eiriau: swigen sefydlog, swigen sy’n symud ac sy’n cadw draw o swigod eraill, ac yna swigod sy’n cysylltu/yn cyffwrdd/yn gorgyffwrdd. Gofyn i’r ymarferwyr greu dechrau lle maent mewn swigen sefydlog ar wahân i’w partner; yna, gofyn iddynt greu adran lle mae eu swigod yn symud, ond heb gyffwrdd â swigen eu partner; yn olaf, gofyn iddynt greu adran lle gall eu swigod gyffwrdd, cysylltu a gorgyffwrdd. Trafod diogelwch mewn cysylltiad â swigod. 
· Gyda phwy y byddai’r plant yn rhannu eu swigen yn gyntaf, efallai? Beth y byddai angen i’r ymarferwyr ei drafod â’r plant er mwyn iddynt weithio’n ddiogel gydag eraill yn y lle sydd ar gael iddynt? Wedi i’r plant ddod yn ymwybodol o le a phan fyddant yn gallu dechrau ac aros ar orchymyn, gallant ddechrau ystyried agweddau eraill ar ‘Ble’. Rhoi gwahanol gardiau adnoddau i’r ymarferwyr o’r setiau Cyfeiriadau, Lefelau a Llwybrau. Gofyn iddynt gynnwys y rhain rywle yn eu gwaith. Dylid osgoi cyflwyno gormod o wybodaeth ar un tro, a dylid cyflwyno’r agweddau hyn fesul tipyn.
· Trafod sut y gellir defnyddio’r cardiau adnoddau i gefnogi a herio gwaith dysgu. Ychwanegu’r cardiau adnoddau Cyfeiriadau, Lefelau a Llwybrau at y wal eiriau.

· Trafod y symbyliad ar gyfer y gwaith Symud Creadigol hwn.
· Ar sawl adeg yn ystod yr adran hon dylid trafod iechyd, ffitrwydd, lles a diogelwch a sut y gellid datblygu’r math hwn o gyfle. Er enghraifft, dysgu cyfres fer o symudiadau y mae’r plant yn ei hymarfer, ei hatgyfnerthu, ei haddasu a’i newid mewn darpariaeth barhaus; ei defnyddio fel gweithgaredd cynhesu, ac ati.

· Defnyddio sleid 14 y cyflwyniad PowerPoint i gadarnhau ‘Ble’.

2.3 Gyda?

2.3.1 Gydag eraill
· Cyflwyno ‘Gyda’. Ychwanegu’r cerdyn adnoddau at y wal eiriau.
· Dangos clip fideo ‘Y dyn eira a’i gyfeillion’. Trafod sut y gallai’r ymarferwr arwain gweithgaredd grŵp neu ddosbarth cyfan, neu weithio ochr yn ochr â phlant llai hyderus.
· Defnyddio trac sain y dyn eira, neu drac 8 ar CD Sain y Dull AGChY o Addysgu Dawns CA2.
· Cymryd rhai o’r stepiau o’r clip fideo a’u copïo gan weithio ar ffurf cylch. Mae’r rhan fwyaf o ymarferwyr yn awgrymu pethau sy’n rhy anodd ac sy’n fwy tebyg i waith CA2 neu CA3 hyd yn oed, felly bydd angen eu hatgoffa mai plant yn y Cyfnod Sylfaen sydd dan sylw.
· Os yw’r plant yn frwdfrydig ac yn awyddus i wneud mwy o ddawnsio yn yr arddull hwn, esbonio bod adnodd y Dull AGChY o Addysgu Dawns CA2 yn cynnwys rhai stepiau a syniadau y gallant roi cynnig arnynt. Yn aml, caiff dawnsio gwerin o Gymru ei addysgu’n dda, a cheir ystod eang o adnoddau i gynorthwyo ymarferwyr i gyflwyno dawnsio gwerin o Gymru, ac felly ni chaiff hynny ei ddatblygu ymhellach yn yr adnodd hwn. Gweler yr adran ‘Gwybodaeth bellach’ ar y CD-ROM.
· Gofyn i’r ymarferwyr weithio gyda phartner newydd. A allant addasu unrhyw rai o’u symudiadau a’u syniadau blaenorol i weddu i’r gerddoriaeth hon? Esbonio y bydd plant, wrth iddynt wneud cynnydd, yn dechrau addasu eu sgiliau sylfaenol i weddu i’r thema neu’r syniad ar gyfer y ddawns.
· Cyflwyno Trefniannau Gofodol. Dosbarthu cardiau adnoddau Trefniannau Gofodol a’u hychwanegu at y wal eiriau. Dylai’r ymarferwyr greu cymal sy’n cynnwys o leiaf dau drefniant gofodol gwahanol.
· Trafod iechyd, ffitrwydd a lles a sut y mae’r gerddoriaeth a ddewisir yn helpu i ddatblygu cyfleoedd i gynyddu dwyster y gweithgaredd.
· Gofyn i ymarferwyr hunanwerthuso drwy ymateb i’r cwestiynau: pa ran oedd eich hoff ran? Beth wnaethoch chi’n dda? Beth gallech chi ei wneud y tro nesaf i’w wella? Annog yr ymarferwyr i ddefnyddio’r wal eiriau i’w helpu i werthuso.
· Tra bydd un tiwtor yn arwain y sesiwn hon, bydd angen i’r tiwtor arall fynd ati i drefnu amgylchedd yr hwyaden fach.
2.3.2 Gyda phropiau
· Darllen y stori ‘In the Rain with Baby Duck’. D.S. Gall tiwtoriaid ddefnyddio unrhyw stori cyhyd â bod ganddi ddechrau, canol a diwedd, ei bod yn canolbwyntio ar emosiynau a’i bod wedi’i hanelu at blant yn y Cyfnod Sylfaen.
· Gofyn i’r ymarferwyr nodi hwyliau, emosiynau a theimladau wrth i’r hwyaden fach gerdded i dŷ tad-cu; wrth i dad-cu a’r hwyaden fach dwrio yn yr atig; ac wrth i’r hwyaden fach a thad-cu chwarae yn y glaw.
· Arddangos lluniau o’r stori.
· Defnyddio traciau cerddoriaeth priodol sy’n adlewyrchu hwyl/emosiynau pob adran.
· Gofyn i’r ymarferwyr greu dechrau – ‘yn ddiflas yn y glaw’. Annog ymarferwyr i ddefnyddio propiau i gefnogi eu gwaith, er enghraifft, rhaffau, esgidiau glaw, marcwyr dros dro neu farciau sialc i fod yn byllau dŵr, ac ati. Trafod sut y mae’r propiau go iawn hyn yn cefnogi/cynnal dychymyg a chreadigrwydd y plant a’u gallu i gofio symudiadau, ac yn eu helpu i ddarlunio symudiadau. Pwysleisio nad oes ateb anghywir ac y gall fod yn unrhyw beth o chwarae rôl i ddawns. Mae a wnelo hyn â’u dehongliad/mynegiant/syniadau hwy, ond dylai unrhyw un sy’n gwylio eu gwaith fod yn gallu adnabod yr emosiynau y maent yn ceisio’u cyfleu.
· Defnyddio sleid 15 y cyflwyniad PowerPoint i gadarnhau ‘Gyda’.
2.4 Sut?

2.4.1 Dynameg
· Trafod sut y maent wedi addasu eu symudiadau er mwyn cyfleu’r emosiynau yn yr adran gyntaf hon yn y ffordd orau. Efallai y byddant yn dweud eu bod wedi ‘arafu’, ‘gor-wneud gweithrediadau’, ‘eu gwneud yn fwy’, ac ati. Cyflwyno’r agweddau hynny ar Ddynameg sy’n gysylltiedig â ‘Sut’: Egni, Llif, Maint a Chyflymder. Arddangos cardiau adnoddau ar y wal eiriau. Gofyn i’r ymarferwyr wneud yr emosiynau’n fwy amlwg fyth yn eu symudiadau gan ddefnyddio newid o ran dynameg i’w helpu.
· Cyflwyno’r adran ganol – ‘twrio yn yr atig’; eto, trafod emosiynau a sut y bydd dynameg y gweithrediadau hyn yn wahanol i ddynameg yr adran gyntaf. Gosod yr olygfa gan ddefnyddio lluniau o’r llyfr a geiriau: nenfwd isel, dim estyll ar y llawr dim ond trawstiau, llawer o flychau, pethau heb eu cyffwrdd ers blynyddoedd, atgofion arbennig, hen drugareddau, ac ati. Trafod pa bropiau y gellid eu defnyddio yn yr adran hon i gefnogi gwaith dysgu’r plant, a thrafod bod llai o angen am y propiau go iawn hyn wrth i’r plant symud o’r diriaethol i’r haniaethol. Dylai’r ymarferwyr greu cymal ‘atig’ byr gan ddefnyddio patrwm arwain a dilyn, felly os yw tad-cu yn symud o amgylch blwch, rhaid i’r hwyaden fach wneud hynny hefyd.
· Cyflwyno’r adran olaf a thrafod dynameg yr adran honno hefyd. Dylai’r ymarferwyr greu cymal ‘hapus’ byr.
· Cyfuno’r cymalau gan ddefnyddio dull creu stori: dechrau, canol a diwedd. Mae defnyddio teitlau’n helpu’r plant i gofio symudiadau. 
· Trafod sut y gallant helpu’r plant i gofio cyfresi hwy o weithrediadau.
· Gofyn i’r ymarferwyr ddefnyddio’r wal eiriau i adnabod yr hyn y maent yn ei wneud yn dda a’r hyn y mae angen iddynt ei wneud i wella’u gwaith. Trafod sut y gellid defnyddio’r wal eiriau i gefnogi Asesu ar gyfer Dysgu.
· Trafod ble y gellid gwneud y gwaith Symud Creadigol hwn. Trafod defnyddio’r awyr agored.
· Trafod defnyddio propiau; ble y gellid cael gafael arnynt? Gallai plant wneud pethau neu ddod â phethau o’r cartref, ac ati.
· Dim ond un llyfr yw hwn. Ceir llawer o lyfrau eraill y gellid eu defnyddio fel symbyliad ar gyfer gwaith Symud Creadigol. Dewiswyd y llyfr hwn am ei fod yn cynnwys ystod o emosiynau ac yn rhoi cyfle i drafod yr emosiynau a sut i ymdopi â hwy. Gofyn i’r ymarferwyr a allant feddwl am lyfrau eraill y gallent eu defnyddio. Pwysleisio y bydd angen iddynt arsylwi, asesu a chynllunio ar gyfer eu plant eu hunain. Ychwanegu syniadau at eu triongl Cadarnhaol/Negyddol/Diddorol.
2.4.2 Ansawdd
· Gofyn i’r ymarferwyr ddod o hyd i bartner newydd a dosbarthu’r gerdd, un copi rhwng dau.
· Gofyn i’r ymarferwyr ddefnyddio geiriau’r gerdd i’w helpu i lunio dawns. Gallai’r ymarferwr neu’r plant ddarllen y gerdd.
· Dechrau heb gerddoriaeth. Wrth i’r ymarferwyr ddechrau cyfarwyddo â’r geiriau a’u gweithrediadau cysylltiedig, dylid cyflwyno’r gerddoriaeth a gofyn iddynt ymateb iddi.
· Chwarae’r trac unwaith neu ddwy ac yna gofyn: a yw’r gerddoriaeth wedi gwneud i chi newid y ffordd yr ydych yn symud? Os felly, sut? Cyflwyno geiriau ansawdd a gofyn i’r ymarferwyr ganolbwyntio ar un neu ddau a cheisio gwella ansawdd eu gwaith. 
· Eto, cyfeirio’n ôl at y wal eiriau i werthuso eu perfformiad a gosod targedau ar gyfer gwella. A allai’r plant werthuso’u gwaith fel hyn? Os felly, beth y byddai angen i’r ymarferwr ei wneud? Trafod sut y gellid defnyddio’r wal eiriau i gefnogi’r gwaith o Asesu Dysgu.
· Trafod sut y byddent yn defnyddio’r gerdd gyda phlant ar gyfnod cynnar yn eu datblygiad, (un neu ddwy linell ar y tro, tynnu llinell allan o het, ymarferwr yn dangos symudiadau), a gyda’r rheini sy’n fwy medrus (ysgrifennu eu cerddi eu hunain, datblygu’r gwaith dros sawl sesiwn, dysgu symudiadau i bâr arall, cyfuno parau, dewis yr elfennau trawiadol, ac ati).
· Gellid defnyddio llawer o gerddi, gan gynnwys cerddi y mae’r plant wedi’u hysgrifennu eu hunain. Mae gan TES Connect gasgliad eang o ganeuon actol ar gyfer plant yn y cyfnodau cynnar, er enghraifft, ‘Fireworks’ ac ‘Autumn Leaves’, sy’n cael eu canu i donau cyfarwydd megis ‘Wheels on the Bus’, ‘Ble mae Daniel’, ‘Frère Jacques’, ac ati.
· Defnyddio sleid 16 y cyflwyniad PowerPoint i gadarnhau ‘Sut’, a nodi y byddwch yn trafod Dyfeisiau Coreograffig yn nes ymlaen.
2.5 I Beth?

· Cyflwyno gan ddefnyddio sleid 17 y cyflwyniad PowerPoint.

· Trafod y cyfeiliant a ddefnyddiwyd hyd yn hyn. Pwysleisio bod angen i blant gael profiad o ystod mor eang ag sy’n bosibl o gyfeiliant. Trafod y manteision o safbwynt cymhelliant o gynnwys y plant yn y gwaith o greu eu cyfeiliant eu hunain, a’r cysylltiadau â Meysydd Dysgu eraill. Cyfeirio at yr adran cyfeiliant ar y CD-ROM Symud Creadigol, a’i dangos i’r ymarferwyr.
· Gofyn i’r ymarferwyr ddod o hyd i bartner newydd arall, eistedd i lawr, gwrando ar y gerddoriaeth ac ystyried am beth y mae’n gwneud iddynt feddwl (bydd yr ateb yn wahanol i bawb). Rhannu syniadau cychwynnol â’i gilydd, gwrando eto, a dewis rhai syniadau. Creu cymal byr i gyd-fynd â’r gerddoriaeth. Atgyfnerthu gan ddefnyddio’r wal eiriau.
Cefnogi a herio
· Defnyddio’r ciwb symudiadau a’r cardiau fflach bach ar gyfer y gweithrediadau sylfaenol i ddangos sut y gellir cefnogi a herio’r plant.  
· Mae’r cardiau fflach yn defnyddio ystod o eiriau. Pwysleisio ei bod yn bwysig o safbwynt datblygiad cyffredinol y plant iddynt wneud gweithrediadau, megis bod ar y llawr ar eu bol neu’u cefn, ‘Milwyr yn Cropian’ (gweler yr adnoddau ‘Chwarae i Ddysgu’ a Dull AGChY o Addysgu Gymnasteg Modiwl 1 os yw’r term hwn yn anghyfarwydd), ‘Cropian’, ‘Troelli’, ‘Gogwyddo’, ‘Gwyro’, (ymdeimlad o) ‘Syrthio’, ‘Gwthio’, ‘Tynnu’, ‘Ymestyn’ a ‘Hongian’. Mae cysylltiadau wedi’u gwneud yn aml yn achos y plant hynny sydd â ‘phroblemau’ o ran eu datblygiad, ond ceir tystiolaeth gref (JABADAO, egwyddorion dysgu carlam, ac eraill) sy’n awgrymu bod y math hwn o weithgaredd yn rhan bwysig o ddatblygiad pob plentyn. 
· Datblygu cymal byr gan ddefnyddio naill ai ciwb symudiadau neu gardiau fflach. Trafod ffyrdd eraill o gefnogi a herio gwaith Symud Creadigol y plant.
· Sut y gallant gefnogi plant nad ydynt, ar ôl cael tasg neu ar ôl dod i gysylltiad â symbyliad, yn ymateb o gwbl nac yn gwneud dim byd pwrpasol, ac sy’n dechrau colli’u hunanhyder a’u hunan-werth? Ymyrryd, gofyn cwestiynau, gwylio eraill a’u copïo, rhoi awgrymiadau ar ffurf lluniau i’r plant, penodi oedolyn i weithio’n benodol gyda’r plentyn hwnnw neu’r plant hynny, stopio a thrafod syniadau, gweithio ochr yn ochr â’r plant, gwneud gweithrediadau i’r plant gael eu copïo, ac ati.
· Pwysleisio pwysigrwydd awgrymiadau/arddangosiadau gweledol (wal eiriau/lluniau/gwaith a gynhyrchwyd gan y plant, symbyliadau gweledol eraill yn yr amgylchedd) y gall y plant a’r oedolion barhau i gyfeirio atynt.
· Gall dewis traciau cerddoriaeth penodol fod o gymorth mawr i blant sy’n brin o hyder. Pan fydd hwyl y gerddoriaeth yn cyfateb i’r hyn yr ydych yn gofyn i’r plant ei gyfleu, bydd yn helpu’r plant i ddehongli eu syniadau’n fwy cywir/effeithiol a throi eu syniadau’n symudiadau. Gellir defnyddio cerddoriaeth i herio plant hefyd, os yw’n araf iawn neu’n gyflym iawn.
· Dylid defnyddio’r triongl Cadarnhaol/Negyddol/Diddorol i nodi unrhyw beth sydd wedi codi yn ystod y sesiwn.

· Yn awr mae gennych y cyfan bron o iaith dysgu ac iaith ar gyfer dysgu. Mae’r agweddau hyn ar Symud Creadigol: ‘Beth’, ‘Ble’, ‘Gyda’, ‘Sut’, ‘I Beth’, yn bwysig ni waeth beth yw’r thema neu’r cyd-destun. Ceir cysylltiad agos rhyngddynt a’r Fframwaith Sgiliau, yn gymaint â’u bod yn droellog eu natur, a bod dilyniant yn cael ei gyflawni drwy gynyddu’r cymhlethdod.
· Dylai ymarferwyr gyflwyno’r plant i’r agweddau hyn yn raddol, gan ddefnyddio iaith a chysyniadau newydd pan fo’r plant yn barod.
· Gellir defnyddio’r cardiau adnoddau i gefnogi a herio gwaith dysgu. 

	Sesiwn 3:                                                                                                                   (20 munud)   
Theori  

Ymateb i Symbyliadau

	Adnoddau atodol
Cyflwyniad PowerPoint - sleidiau 18 ac 19, trionglau cynllunio gwag.

	Nod  

Ystyried ffyrdd o symbylu gwaith Symud Creadigol a gychwynnir gan y plentyn.

	Awgrymiadau ar gyfer syniadau cyflwyno/cynnwys/tasgau allweddol
· Gofyn i’r ymarferwyr nodi’r symbyliadau a ddefnyddiwyd hyd yn hyn.
· Dangos sleid 18 y cyflwyniad PowerPoint i gyflwyno’r ystod o symbyliadau a gofyn pam mae’n bwysig defnyddio amrywiaeth o symbyliadau. Cysylltu â’r ystod o arddulliau dysgu a’r arddulliau dysgu a ffefrir.
· Esbonio eich bod wedi defnyddio ystod o syniadau hyd yn hyn i gyflwyno’r iaith a’r cysyniadau sy’n gysylltiedig â Symud Creadigol. Yn awr, mae angen trafod sut y gellid defnyddio’r syniadau hyn yn y Cyfnod Sylfaen, o ystyried y dylid cael cydbwysedd rhwng gweithgareddau a gychwynnir gan y plentyn a rhai a gaiff eu llywio gan oedolyn. 
· Gofyn i’r ymarferwyr feddwl am y gweithgareddau a gynhaliwyd hyd yn hyn, a nodi’r rhai y maent yn eu hystyried yn dasgau a gaiff eu llywio gan oedolyn a’r cyfleoedd ar gyfer gwaith Symud Creadigol a gychwynnir gan y plentyn. Bydd y rhan fwyaf o ymarferwyr yn gallu gweld yn hawdd y cyfleoedd ar gyfer tasgau a gaiff eu llywio gan oedolyn, ond byddant yn cael mwy o anhawster gyda’r cyfleoedd ar gyfer gwaith a gychwynnir gan y plentyn.
· Bydd y rhan fwyaf o blant yn symud yn greadigol i gerddoriaeth addas, felly dylid ystyried gosod chwaraewr cryno-ddisgiau ac ystod o gyfeiliant cerddorol yn y ddarpariaeth barhaus. Beth arall y gellid ei ddarparu yn barhaus, a allai ysbrydoli’r plant i symud yn greadigol? Rhubanau, sgarffiau, caniau dŵr, ac ati. Sut y gellid cyfoethogi’r ddarpariaeth hon? Lluniau, clipiau fideo, arteffactau, llyfrau ac ati. Sut y mae defnyddio’r rhain i osod yr olygfa, creu cyd-destun ar gyfer dysgu/thema, neu ddysgu sgìl newydd, er enghraifft, trychfilod a bwystfilod bach? Mae angen sicrhau bod Symud Creadigol yn rhan annatod o waith dysgu a gaiff ei gynllunio mewn modd cyfannol, ac nad yw’n cael ei ystyried yn rhywbeth sydd ar wahân i’r Meysydd Dysgu eraill.     
· Dangos triongl Parhaus/Cyfoethogi/Ffocws Llywodraeth y Cynulliad (cyflwyniad PowerPoint, sleid 19). Parhaus – pa symbyliadau y gallai ymarferwyr eu darparu’n barhaus i annog plant i gymryd rhan yn ddigymell mewn gwaith Symud Creadigol? Cyfoethogi – ychwanegu symbyliadau penodol i greu ymatebion penodol. Ffocws a gaiff ei lywio gan oedolyn – gweithgareddau wedi’u cynllunio ar sail tasg sy’n gysylltiedig â sgiliau, cysyniadau neu syniadau penodol. Cyfeirio’r ymarferwyr at Hyfforddiant Llywodraeth y Cynulliad ar y Cyfnod Sylfaen – Modiwl 4.
· Mewn parau, trafod y syniadau sydd wedi cael sylw hyd yn hyn (Gweithrediadau Sylfaenol, dyn eira, hwyaden fach, cerdd, cerddoriaeth, gwaith byrfyfyr, ciwb symudiadau, cardiau fflach). Dewis un a llenwi triongl cynllunio gwag i ystyried sut y gellid datblygu hyn yn y Cyfnod Sylfaen.
· Egluro na fydd y fformat triongl cynllunio fyth yn gallu rhoi darlun cywir gan fod y broses yn un ddynamig, sy’n fyw ac sy’n newid drwy’r amser. Fel gweithgaredd, mae’n helpu i ystyried y posibiliadau.
· Annog yr ymarferwyr i fod yn greadigol yn eu hymatebion: yn yr awyr agored, ar y cae chwarae, yn yr ystafell ddosbarth, mewn grwpiau bach, yn unigol, mewn parau ac ati. Pwysleisio’r ddarpariaeth barhaus a’r ddarpariaeth a gyfoethogir yn hytrach na thasgau â ffocws a gaiff eu cynnal yn y neuadd a’u llywio gan oedolyn. Sylweddoli bod cynllunio ar gyfer Symud Creadigol yn unig yn afrealistig ac y byddai angen iddo fod yn gyfannol, ond egluro eu bod yn gwneud hynny’n dda; gyda’r gwaith cynllunio ar gyfer Symud Creadigol y mae angen cymorth arnynt.
· Trafod, mewn grwpiau, y cyfleoedd ar gyfer gwaith Symud Creadigol a gychwynnir gan y plentyn, sy’n bodoli yn eu cyd-destun dysgu/themâu presennol ac ati. Gofyn iddynt ystyried y ddarpariaeth dros y tymor neu ddau diwethaf; o ystyried yr hyn y maent yn ei wybod yn awr, a oes cyfleoedd yn bodoli o safbwynt Symud Creadigol, y gellid gwneud yn fawr ohonynt y tro nesaf y byddant yn ymdrin â’r cyd-destun/testun hwn, a pha adnoddau ychwanegol a allai wneud y ddarpariaeth yn fwy symbylol/diddorol, os oes rhai o gwbl?
· Dylid defnyddio’r triongl Cadarnhaol/Negyddol/Diddorol i nodi unrhyw beth sydd wedi codi yn ystod y sesiwn.

PWYNTIAU ALLWEDDOL

· Nid dim ond yn rhan o dasgau â ffocws a gyflawnir yn ystod cyfnod penodol yn y neuadd y dylid gwneud gwaith Symud Creadigol. Dylai fod yn rhan o weithgareddau digymell a gychwynnir gan y plentyn (dan do ac yn yr awyr agored). Gallai hynny ddigwydd ymhlith unigolion, mewn parau neu mewn grwpiau bach fel tasgau byr â ffocws a thasgau hwy â ffocws a gaiff eu cyflawni mewn grwpiau bach. Os bydd yr ymarferwyr yn sefydlu darpariaeth sy’n cynnig digon o symbyliadau, bydd y plant yn cymryd rhan mewn gwaith Symud Creadigol yn fwy aml mewn amrywiaeth o amgylcheddau traddodiadol ac anhraddodiadol. 
· Dylid cyflwyno ystod o symbyliadau sy’n apelio at bob arddull dysgu/yn ysgogi pob arddull dysgu. 
· Rhaid i ymarferwyr gynllunio i blant wneud cynnydd gyda’u sgiliau Symud Creadigol.

	Sesiwn 4:                                                                                                                   (60 munud)   
Ymarferol
Llunio Dawnsiau

	Adnoddau atodol
Cyflwyniad PowerPoint - sleidiau 20 a 21, papur siart troi, pinnau lliw, Taflen Fframwaith Llunio Dawnsiau, Taflen Cynllunio Sesiwn, cardiau’r Dull Chwe Cham. 

	Nod 

Ystyried proses gynllunio a fydd yn helpu ymarferwyr i ddechrau datblygu cyfleoedd Symud Creadigol dros sawl sesiwn.

	Awgrymiadau ar gyfer syniadau cyflwyno/cynnwys/tasgau allweddol
· Mewn grwpiau o dri neu bedwar. Annog yr ymarferwyr i weithio gyda chynifer o wahanol bobl ag sy’n bosibl yn ystod yr hyfforddiant. Gosod y cefndir gan ddefnyddio sleid 20 y cyflwyniad PowerPoint.

· DEWISOL Cyflwyno’r adran gan ddefnyddio cyflwyniad PowerPoint y llyfr ‘My Many Coloured Days’ gan Dr Seuss.

· Pob grŵp yn dewis neu’n cael gwahanol liw. Rhoi darn o bapur siart troi a phin ysgrifennu i bob grŵp (yn ddelfrydol, dylent gael pin ysgrifennu sydd o’r un lliw â’r lliw a roddwyd iddynt/a ddewiswyd ganddynt).
· Esbonio mai gweithgaredd rhannu syniadau yw hwn, felly dylid cofnodi’r holl atebion yn ystod y cam hwn. Dylai pob grŵp ateb y cwestiynau canlynol: 
Sut mae’r lliw hwn yn gwneud i chi deimlo?

Am beth mae’n gwneud i chi feddwl?

Pa eiriau yn gysylltiedig â gweithrediadau y gallwch eu defnyddio i’w ddisgrifio?
Beth rydych chi’n ei gysylltu â’r lliw? Cymeriadau, rhaglenni teledu, ffilmiau, straeon, bwyd ac ati
Beth y byddai plant yn ei gysylltu â’r lliw?
A allwch chi feddwl am unrhyw beth tebyg?
· Gadael i’r ymarferwyr ychwanegu unrhyw eiriau o’u dewis at y siart troi.
· Yna, gofyn iddynt nodi eu tri hoff air. Rhaid i bawb gytuno, a dylai’r geiriau esgor ar y nifer fwyaf o syniadau ar gyfer symudiadau.
· Trafod a fyddai modd rhannu’r broses hon â’r plant, dan unrhyw amgylchiadau? Byddai, dim ond iddynt gael cymorth yr ymarferwr, ac mewn grwpiau bach efallai, er mwyn i bob plentyn gael cyfle i gyfrannu.
· A ydynt am i’w dawns adrodd stori, neu gyfleu’r geiriau ar hap?
· Wedi iddynt benderfynu hynny, dylid rhoi Fframwaith Cynllunio ar gyfer Llunio Dawnsiau i bob grŵp a gofyn iddynt nodi eu tri hoff air: un ym mhob colofn (dechrau, canol, diwedd). Gofyn iddynt weithio ar un gair ac ystyried yr agweddau ‘Beth’, ‘Ble’, ‘Gyda’, ‘Sut’ gan eu hannog i nodi’r agwedd fwyaf priodol ar gyfer cyfleu eu syniadau’n effeithiol. Dylid eu hatgoffa i edrych ar y wal eiriau hefyd.
· Pan fydd yr ymarferwyr wedi cwblhau’r broses gynllunio, dylid rhoi amser iddynt greu cymal dawns gan ddefnyddio’r wybodaeth y maent wedi’i chynllunio. Dylid atgoffa’r ymarferwyr i droi at y wal eiriau drwy’r amser. D.S. Tiwtoriaid Dawns CA2/3: Mae’r sesiwn hon yn debyg iawn i Losgfynyddoedd o’r adnodd AGChY Dawns CA2 ond gan ychwanegu’r Dull Chwe Cham.
· Tra bydd yr ymarferwyr yn gweithio, dylid cyflwyno’r Dull Chwe Cham. Arddangos cardiau adnoddau’r Dull Chwe Cham.
· ADOLYGU – yr hyn a ddysgwyd yn flaenorol a’r hyn a gynlluniwyd ganddynt.  

· ARCHWILIO – pob gair sy’n gysylltiedig â’r lliw yn ofalus, fel eu bod yn rhoi cynnig ar lawer o bosibiliadau.  

· CREU – cymal lliw. Gellid rhoi amodau iddynt ar gyfer y cymal hwn, er enghraifft, rhaid iddo gynnwys cyfle i symud am yn ôl, sefyll wyneb yn wyneb, symud yn araf ac ati. Defnyddio cardiau adnoddau i hwyluso hyn. 

· YMYRRYD – cyfeirio’n ôl at eu dogfennau cynllunio. A yw eu gweithrediadau’n cyfleu mewn gwirionedd yr agweddau a gynlluniwyd? Sut y gallent wneud hyn yn fwy effeithiol? Dylid tynnu sylw at grŵp sy’n gwneud hyn yn arbennig o dda (gan ofalu peidio â thanseilio hyder neu hunan-barch yr ymarferwyr wrth wneud hynny).
· PERFFORMIO – pawb ar yr un pryd.  

· GWERTHUSO – yn erbyn y wal eiriau.  

· Esbonio bod y Dull Chwe Cham yn strwythur/fformat cynllunio a ddefnyddir ym mhrosiectau CA2, ond fel proses, mae’r un mor berthnasol yn y Cyfnod Sylfaen ac mae’n enghraifft o sut y gellid trefnu sesiwn â ffocws. Gellid defnyddio’r un broses i gefnogi a hybu dysgu a gychwynnir gan y plentyn. 
· Esbonio nad oes yn rhaid iddynt ymdrin â phob cam yn y Dull Chwe Cham mewn un sesiwn. Gallant symud trwy’r broses hon dros gyfnod o amser. Cyfeirio at y Dull Chwe Cham ar y CD-ROM Symud Creadigol, a’i ddangos i’r ymarferwyr.
· Cymysgu’r grwpiau fel bod ganddynt o leiaf tri lliw gwahanol ym mhob grŵp. Mae pob ymarferwr yn dysgu ei gymal lliw i weddill y grŵp. 
· Maent yn penderfynu sut y maent am uno’r cymalau ac ym mha drefn.

· Cyflwyno ‘Sut – Dyfeisiau Coreograffig’ gan ddefnyddio sleid 21 y cyflwyniad PowerPoint. Rhaid iddynt ddefnyddio o leiaf un ddyfais goreograffig yn eu dawns lliwiau.
· Rhoi taflen cynllunio sesiwn i bob grŵp, a gofyn iddynt ystyried sut y gallent gyflwyno’r ddawns honno i grŵp, neu ddosbarth cyfan, dros sawl sesiwn. Esbonio na fydd plant sydd ar gyfnodau cynharach yn eu datblygiad yn gallu adeiladu’n raddol ar eu profiadau, ond wrth iddynt wneud cynnydd yn eu dysgu byddant yn datblygu eu gallu i gofio symudiadau a byddant yn gallu creu dawnsiau hwy dros sawl sesiwn. Bydd nifer y sesiynau’n amrywio yn dibynnu ar eu diddordebau a’u gallu, ond gallai’r nifer amrywio o 2 i 6. O gyflwyno’r ddawns yn rhan o dasgau â ffocws wedi’u cynllunio gallai olygu tua hanner tymor o waith ar gyfer grŵp mwy galluog. Nid oes ateb cywir neu anghywir. Mae angen sicrhau mai’r cymal a gyflwynir gyntaf yw’r cymal y mae’r plant yn fwyaf brwdfrydig yn ei gylch, gan y byddant yn ei ailadrodd dro ar ôl tro. Wrth i’r plant adolygu a pherfformio darnau hwy o ddawns, bydd llai o amser i archwilio’r adrannau eraill: effaith lletem
Lliwiau 
Sesiwn 1

Sesiwn 2

Sesiwn 3

Sesiwn 4

Sesiwn 5

Sesiwn 6

Adolygu

Cymal lliwiau 1af
Cymal  lliwiau 1af
Cymal lliwiau 1af 
2il  gymal lliwiau
2 gymal gyda’i gilydd
2 gymal gyda’i gilydd
3ydd cymal lliwiau
Creu
Cymal  lliwiau 1af
Ychwanegu agwedd arall i ganolbwyntio arno
Cyflwyno 2il gymal lliwiau
Uno’r ddau gymal
Cyflwyno 3ydd cymal lliwiau
Uno’r tri chymal
Perfformio
Cymal lliwiau 1af
2il gymal lliwiau
2 gymal gyda’i gilydd
3ydd cymal lliwiau
Dawns lliwiau
· Dylid defnyddio’r triongl Cadarnhaol/Negyddol/Diddorol i nodi unrhyw beth sydd wedi codi yn ystod y sesiwn.

PWYNTIAU ALLWEDDOL

· Gellid defnyddio’r broses hon o gynllunio dawns ni waeth beth yw’r thema neu’r testun ac ni waeth beth yw oedran neu allu’r plant. Yr un yw’r egwyddorion, gyda chymhlethdod cynyddol yn sicrhau dilyniant.
· Wrth i’r plant ‘ddod yn fwy medrus’ dylai’r ymarferwyr ddarparu cyfleoedd iddynt adeiladu eu cynnwys Symud Creadigol yn raddol o’r naill sesiwn i’r llall.
· Mae’r Adnodd Cynllunio Rhyngweithiol ar wefan y Dull AGChY o Addysgu Dawns CA2 yn dilyn y broses hon.
· Gellir datblygu tasgau â ffocws o weithgareddau a gychwynnir gan y plentyn, neu weithgareddau a gychwynnir gan oedolyn ac a ddatblygir gan y plentyn. Gallant fod ar gyfer grwpiau bach neu ddosbarth cyfan, a gallant fod ar gyfer yr ardal dan do a’r ardal awyr agored.
· Nid yw’n briodol darparu cynlluniau gwersi gan fod y Cyfnod Sylfaen yn adeiladu ar anghenion, diddordebau a galluoedd pob plentyn. Fodd bynnag, gellir defnyddio’r Dull Chwe Cham i lunio tasg â ffocws, neu gyfres o dasgau â ffocws dros sawl wythnos. Mae hefyd yn briodol i’w ddefnyddio fel strwythur i helpu ymarferwyr i ymestyn a hybu dysgu mewn gweithgareddau a gychwynnir gan y plentyn.


	Nodiadau
	Syniadau cyflwyno ychwanegol

	
	

	Cofnod y tiwtor



	Sesiwn 5:                                                                                                                   (75 munud)                                                                                                                                                                      
Theori ac Ymarferol

Dysgu ac Addysgu o Ansawdd

	Adnoddau atodol
Cyflwyniad PowerPoint - sleid 22, Mapiau Dilyniant, Mapiau Thema, Llun y Thema, Triongl Cynllunio ‘O Dan y Don’, Trionglau Cynllunio gwag.


	Nod   

Cyflwyno’r ymarferwyr i’r Mapiau Dilyniant, Mapiau Thema ac adnoddau. Defnyddio’r adnoddau hyn i gynllunio, perfformio, gwerthuso, asesu a gosod targedau.

	Awgrymiadau ar gyfer syniadau cyflwyno/cynnwys/tasgau allweddol

· Gosod y cefndir gan ddefnyddio sleid 22 y cyflwyniad PowerPoint.

Mapiau Dilyniant
· Gweithio mewn grwpiau o dri neu bedwar. Egluro bod ystod eang o eirfa a chysyniadau wedi’i chyflwyno iddynt a’i bod yn bryd yn awr ystyried yr hyn y dylai plant ei wybod a’r hyn y dylent fod yn gallu’i wneud ym mhob un o’r tri chyfnod: ‘wrth iddynt ddatblygu’, ‘wrth iddynt wneud cynnydd’ ac ‘wrth iddynt ddod yn fwy medrus’. Dosbarthu’r Mapiau Dilyniant gan ddechrau gyda ‘wrth iddynt ddatblygu’. Esbonio bod y map hwn yn dangos yr agweddau ar Symud Creadigol y dylai plentyn fod yn gyfarwydd â hwy ac y dylai allu eu cynnwys yn ei ymatebion, ar ddiwedd y cyfnod hwn.  

· Cyflwyno’r map ‘wrth iddynt wneud cynnydd’. Egluro bod y cynnwys newydd wedi’i ddangos mewn print trwm.
· Cyflwyno ‘wrth iddynt ddod yn fwy medrus’. Eto, egluro bod y cynnwys newydd ar gyfer y cyfnod hwn wedi’i ddangos mewn print trwm.  
· Esbonio bod y map ‘wrth iddynt ddatblygu’ yn ystyried nodweddion dysgu o lefel 1 a 2 y deilliannau Datblygiad Creadigol/Datblygiad Corfforol; bod ‘wrth iddynt wneud cynnydd’ yn ystyried nodweddion deilliannau 3 a 4; a bod ‘wrth iddynt ddod yn fwy medrus’ yn ystyried nodweddion deilliannau 5 a 6. Nodi sut y mae’r Mapiau Dilyniant yn asio ag adnodd y Dull AGChY o Addysgu Dawns CA2. Mae unedau 7, 8 a 9 yn cydblethu â’r cyfnod ‘wrth iddynt ddod yn fwy medrus’. Felly, byddai modd defnyddio rhai o’r themâu a’r syniadau hyn gyda disgyblion CA2, neu gellid defnyddio rhai o’r syniadau ar gyfer CA2 gyda’r Cyfnod Sylfaen; bydd yn dibynnu ar y plant a’u diddordebau a’u galluoedd. DEWISOL Dangos dogfen deilliannau a lefelau CA2.
· Trafod sut y gellid defnyddio’r Mapiau Dilyniant: cefnogi ac ysgogi dysgu a gychwynnir gan y plentyn; llywio cwestiynau’r ymarferwr; Asesu ar gyfer Dysgu; Asesu Dysgu; creu meini prawf ar gyfer llwyddo; gwaith gwerthuso’r ymarferwr; cefnogi gwaith hunanwerthuso’r plant; gwaith gwerthuso gan gyfoedion a gosod targedau; cofnod dysgu; gwaith cynllunio’r ymarferwr; darpariaeth barhaus, darpariaeth a gyfoethogir a darpariaeth â ffocws; cynnwys staff cymorth.
Mapiau Thema – Môr-ladron
· Dangos y Map Thema, y llun a’r adnoddau ar y CD-ROM Symud Creadigol i’r ymarferwyr. Egluro mai man cychwyn yw’r Mapiau Thema ac nad ydynt yn hollgynhwysfawr. Mae rhai syniadau ar gyfer gwaith symud wedi’u datblygu, ond eto dim ond syniadau yw’r rhain a bydd yr ymarferwyr a’r plant yn gallu meddwl am lawer mwy.
· Gweithio mewn grwpiau o dri neu bedwar. Rhoi cyfnod i bob grŵp: ‘wrth iddynt ddatblygu’, ‘wrth iddynt wneud cynnydd’, ac ‘wrth iddynt ddod yn fwy medrus’. Gan ddefnyddio’r thema Môr-ladron, dylai pob grŵp greu dawns sy’n adlewyrchu, mor gywir ag sy’n bosibl, y cyfnod a roddwyd iddynt. Dylid atgoffa’r grwpiau mai’r dasg yw cynhyrchu dawns sy’n dangos lefel y cymhlethdod y gellid ei disgwyl ar gyfer grŵp sy’n gweithio yn y cyfnod hwnnw, a dim byd mwy!
· Gofyn i’r grwpiau drafod pa syniadau y maent yn eu hoffi, a sut y gallai’r rhain adlewyrchu orau y cyfnod datblygiad.
· Atgoffa’r grwpiau i ddefnyddio’r Mapiau Dilyniant a pheidio â cholli golwg ar y dasg.
Holi
· Galw pob grŵp atoch yn ei dro. Rhoi cwestiwn i’r ymarferwyr o’r gyfres o gwestiynau enghreifftiol. Gofyn iddynt wylio grŵp a dychmygu bod yr hyn y maent yn ei weld yn digwydd mewn darpariaeth barhaus neu ddarpariaeth a gyfoethogir. Yna, defnyddio’r cwestiwn i helpu’r grŵp i wneud cynnydd gyda’i waith. Galw’r grŵp nesaf ac ati.
· Trafod iechyd, ffitrwydd a lles. Eto, trafod sut y mae’r gerddoriaeth a’r thema a ddewiswyd yn cyfrannu at y dwyster.
· Pan fydd pob grŵp wedi cael cyfle i gefnogi ac ysgogi dysgu, gan ddefnyddio’r cardiau cwestiynau, ac wedi creu dawns, dylid dweud wrth yr ymarferwyr y byddant yn perfformio eu dawns i grŵp arall. Dylid tawelu unrhyw ofnau sydd ganddynt, gan mai dyma fydd y tro cyntaf iddynt berfformio i grŵp arall.
Gwerthuso a gosod targedau
· Dylai’r grwpiau berfformio i’w gilydd. Dylai’r grŵp sy’n arsylwi ddefnyddio’r Mapiau Dilyniant i roi adborth i’r grŵp sy’n perfformio. Defnyddio strategaeth perfformiad preifat: dewis pwy sy’n arsylwi eich gwaith; rhoi gwerth ar gyfraniadau; y sawl sy’n arsylwi yn cymeradwyo; dod â’r grŵp yn ôl yn agos er mwyn rhoi sicrwydd a hyder. Dylai’r arsylwyr ddweud: beth maent yn ei hoffi, pa rannau oedd yn dda a sut y gallent wella.
· Wedi i bob un o’r grwpiau berfformio a gwerthuso, dylid trafod dilyniant: A oedd yn amlwg? A oedd y Mapiau Dilyniant yn ddefnyddiol?
· Defnyddio’r Mapiau Dilyniant i osod targed ar gyfer y tro nesaf (gosod targed personol neu darged gan un o’ch cyfoedion.)
· Trafod mewn grwpiau bach: sut y gellid defnyddio’r ‘Mapiau Thema’ a’r adnoddau i gefnogi darpariaeth barhaus, darpariaeth a gyfoethogir a darpariaeth â ffocws? Cyfeirio’r ymarferwyr at gefn y cardiau lle ceir y cysylltiadau cyfannol yn yr adran ‘Cyfleoedd Campus’. Egluro mai enghreifftiau yn unig a geir, ond ei fod yn fan cychwyn i’r ymarferwyr, a allai gynnwys llyfrau, DVDs, adnoddau ac ati. Egluro am gyfreithiau hawlfraint Disney.
· Dosbarthu enghraifft ‘O Dan y Don’. Llenwi triongl cynllunio gwag ar gyfer y thema Môr-ladron gan ddefnyddio un cyfnod, naill ai: ‘wrth iddynt ddatblygu’, ‘wrth iddynt wneud cynnydd’ neu ‘wrth iddynt ddod yn fwy medrus’. Egluro mai’r bwriad yw ystyried cynllunio ar gyfer Symud Creadigol yn unig, ac nid ar gyfer y Meysydd Dysgu eraill. Defnyddio’r ‘Map Thema O Dan y Don’ i dynnu sylw at gysylltiadau rhwng y Map Thema a’r gwaith cynllunio, fel ei bod yn glir sut y gallent wneud y cysylltiadau hyn gan ddefnyddio Mapiau Thema eraill.
· Pwysleisio bod cynllunio yn broses gylchol a sut y gall ymarferwyr, wedi i’r plant ddatblygu rhai syniadau, adael symbyliadau allan yn y ddarpariaeth barhaus i alluogi’r plant i ymarfer, atgyfnerthu, addasu a mireinio eu sgiliau.
· Dylid defnyddio’r triongl Cadarnhaol/Negyddol/Diddorol i nodi unrhyw beth sydd wedi codi yn ystod y sesiwn.

PWYNTIAU ALLWEDDOL

· Mae iechyd, ffitrwydd a lles yn bwysig, a dylid darparu cynifer o gyfleoedd ag sy’n bosibl ar gyfer gweithgarwch egnïol.
· Gellir defnyddio’r Mapiau Thema a’r adnoddau mewn sawl ffordd, ac maent yn cyflwyno ystod o gyfleoedd cyfannol. Gellir defnyddio un cerdyn dros gyfnodau estynedig. Mae pob cerdyn yn cynnig gweithgareddau wedi’u gwahaniaethu a fydd yn helpu’r ymarferwyr i herio ac ymestyn pob plentyn. Mae’n bosibl y bydd angen gwneud rhai addasiadau ar gyfer plant ag anghenion penodol, ond dylai’r rhain fod ar sail yr hyn y mae’r plentyn yn gallu’i wneud yn hytrach na’r hyn nad yw’n gallu’i wneud.
· Gellir gadael adnoddau allan yn y ddarpariaeth barhaus i ganiatáu i’r plant barhau i ymarfer a datblygu eu sgiliau Symud Creadigol.



	Nodiadau
	Syniadau cyflwyno ychwanegol

	
	

	Cofnod y tiwtor



	Sesiwn 6:                                                                                                                   (25 munud)  
Theori
Cynllunio Gweithredu 

	Adnoddau atodol
Cyflwyniad PowerPoint - sleid 23, Templedi Cynllunio Gweithredu, trionglau Cadarnhaol/Negyddol/Diddorol wedi’u llenwi gan yr ymarferwyr


	Nod  

Dechrau ystyried sut i sicrhau bod y datblygiad proffesiynol yn rhoi gwerth am arian ac yn cael effaith gadarnhaol ar safonau dysgu ac addysgu yn eu hysgolion a’u lleoliadau.

	Awgrymiadau ar gyfer syniadau cyflwyno/cynnwys/tasgau allweddol

· Trafod atebolrwydd a gwerth am arian o ran y buddsoddiad, gwaith cynhyrchu adnoddau, amser digyswllt ac ati. Mae angen i ymarferwyr, ysgolion a lleoliadau fod yn atebol a sicrhau bod y buddsoddiad yn cael effaith gadarnhaol ar ganlyniadau i’r dysgwyr.
· Mae cyfathrebu a lles yn bwysig yn ogystal â datblygu sgiliau, sgiliau meddwl, TGCh a rhifedd.
· Ystyried sleid 6 y cyflwyniad PowerPoint – y Darlun Mawr. Trafod sut y mae’r dull gweithredu’n ategu ethos y Cyfnod Sylfaen.
· Ystyried sleidiau 9 a 10 y cyflwyniad PowerPoint. Nodi i ba raddau y maent yn teimlo y mae’r cwrs wedi ymdrin â’r gofynion hyn. Nodi unrhyw fylchau.
· Mae angen i ymarferwyr ystyried dilyniant a pharhad yn y Cyfnod Sylfaen, a rhwng y Cyfnod Sylfaen a CA2, a sut y caiff y wybodaeth hon ei rhaeadru i ymarferwyr eraill.
· Defnyddio sleid 23 y cyflwyniad PowerPoint i gyflwyno’r templed Cynllunio Gweithredu. Camau gweithredu ar gyfer y tymor byr (y chwe wythnos nesaf), y tymor canolig (y tymor/y flwyddyn nesaf) oherwydd iddynt fynychu’r cwrs. A allent greu ‘Cymuned Ddysgu Broffesiynol’ i ymchwilio i effaith Symud Creadigol ar ddatblygiad sgiliau cyfathrebu plant neu’u lles? Gallai fod yn ddefnyddiol i diwtoriaid gyfeirio at y Fframwaith Effeithiolrwydd Ysgolion ac ymchwil JABADAO y cyfeirir ati yn Primary Education Matters, Gaeaf 2009, Cyfrol 4, Rhifyn 4 ac ar wefan JABADAO – mae’n ddiddorol tu hwnt!
· Meini prawf ar gyfer llwyddo: beth y byddech am ei weld a fyddai’n dweud bod y buddsoddiad yn rhoi gwerth am arian/neu’i fod wedi ychwanegu gwerth?
· Pa dystiolaeth y bydd angen iddynt ei chasglu i gadarnhau’r effaith?
· Penderfynu ar y dulliau o adrodd ynghylch cynnydd: i bwy a sut. Sut y byddant yn rhannu arfer da?
· Esbonio y bydd gwaith pellach yn cael ei wneud yn achos canran benodol o fynychwyr y cwrs er mwyn asesu’r effaith, ac y dylai’r gwaith cynllunio gweithredu fwydo i mewn i gylchredau cynllunio datblygu a hunanwerthuso unigolion, pynciau ac ysgolion/lleoliadau.
PWYNTIAU ALLWEDDOL
· Pwysigrwydd cynllunio gweithredu o safbwynt llwyddiant a phwysigrwydd trywydd archwilio o ran tystiolaeth.
· Er mwyn rhoi gwerth am arian, rhaid iddo gael effaith gadarnhaol ar safonau dysgu’r plentyn a’i iechyd a’i les.
· Mae dilyniant a pharhad yn hollbwysig, a byddant yn cynnwys sicrhau bod gwybodaeth gywir am bob plentyn yn cael ei throsglwyddo o’r naill ymarferwr i’r llall.

· Mae ymarfer cydweithredol yn bwysig.




	Nodiadau
	Syniadau cyflwyno ychwanegol

	
	

	Cofnod y tiwtor



	Sesiwn 7:                                                                                                                 (30 munud) 
Theori
Gwybodaeth Bellach

	Adnoddau atodol
Cyflwyniad PowerPoint - sleidiau 24 a 25, CD-ROMs, Cynllun llywio’r CD-ROM Symud Creadigol, Mapiau Thema, Lluniau Thema a Chardiau Gweithgareddau Dawns o’r adnoddu Chwarae i Ddysgu 

	Nod 

Ystyried dilyniant a pharhad a chysylltiadau â mentrau eraill ym maes AGChY.

Sicrhau bod yr ymarferwyr yn gyfarwydd â CD-ROM ac adnoddau’r pecyn ‘Symud Creadigol yn y Cyfnod Sylfaen’.

	Awgrymiadau ar gyfer syniadau cyflwyno/cynnwys/tasgau allweddol

· Cyfeirio at sleidiau 24 a 25 y cyflwyniad PowerPoint. 

· Trafod sut y gellir trosglwyddo sgiliau plant o’r naill sefyllfa i’r llall, a’r elfennau sy’n gysylltiedig â dilyniant wrth i’r plant ddod yn barod i symud ymlaen. Mae adnoddau AGChY yn darparu continwwm o syniadau i gefnogi ymarferwyr i helpu plant i ddatblygu eu sgiliau Datblygiad Corfforol a Symud Creadigol, ni waeth pa gyfnod y maent wedi’i gyrraedd. Am fwy o wybodaeth am y cyrsiau a’r adnoddau hyn a’r cyfleoedd hyn o ran datblygiad proffesiynol parhaus, dylid cysylltu â’r Cydlynydd AGChY lleol.
· Trafod Meddwl, Cyfathrebu, TGCh a Rhif ac i ba raddau y bydd y plant yn cael cyfleoedd i ddatblygu a defnyddio’r sgiliau hyn yn y gweithgareddau dysgu a ystyriwyd.

· Dangos Mapiau Thema a rhai o setiau Cardiau Gweithgareddau’r adnodd ‘Chwarae i Ddysgu’ o amgylch yr ardal i’r ymarferwyr eu gweld a symud ymlaen atynt. Cynnwys y llun llawn o gyflwyniad PowerPoint y Thema. Gofyn pa Fapiau Thema/Cardiau Gweithgareddau sydd o ddiddordeb iddynt a pham.
· Rhoi un CD-ROM Symud Creadigol i bob dau neu dri ymarferwr, Gofyn i bob grŵp edrych ar un rhan o’r CD, neu ffolder y tu ôl i’r CD, a gofyn iddynt ddefnyddio darn o bapur siart troi i nodi pethau yn yr adran honno sy’n ddefnyddiol yn eu barn hwy. Cymysgu’r grwpiau a gofyn i bob person adrodd yn ôl i’w grwpiau newydd, gan ymweld â phob siart troi yn ei dro. Sicrhau bod CD-ROM ar gael wrth ymyl pob man gweithio, fel y gallant ddangos pethau penodol os ydynt yn dymuno.
· Dosbarthu cynllun llywio’r CD-ROM Symud Creadigol, un i bob ymarferwr.
· Rhoi amser i’r ymarferwyr bori trwy’r CD-ROM yn annibynnol.
· Trafod sut y gellid defnyddio’r CD-ROM i gefnogi gwaith cynllunio a rhannu gwybodaeth.
PWYNTIAU ALLWEDDOL
· Mae llawer iawn o wybodaeth ar y CD, felly mae angen egluro sut i ddod o hyd i agweddau allweddol.
· Mae Cardiau Gweithgareddau’r adnodd ‘Chwarae i Ddysgu’ hefyd yn cynnig llawer o gyfleoedd i ddatblygu Symud Creadigol. Er enghraifft, y cardiau penodol ar gyfer Symud Creadigol: Dawns y Ddraig; Patrymau a Llwybrau, Ar Garlam i’r Gofod, yn ogystal â chardiau eraill megis Chwarae â Chwedlau a Llwybr Lluniau.
· Dangos dolenni cyswllt a sut i symud yn ôl ac ymlaen rhwng y fersiynau Saesneg a  Chymraeg.
· Dangos i’r ymarferwyr sut i argraffu adnoddau, ac ati.


	Nodiadau
	Syniadau cyflwyno ychwanegol

	
	

	Cofnod y tiwtor



	Sesiwn 8:                                                                                                                 (10 munud)  
Theori
Sesiwn lawn

	Adnoddau atodol
Cyflwyniad PowerPoint - sleidiau 2, 3 a 6, ffurflenni gwerthuso.

	Nod   

Cynnig cyfle i ofyn cwestiynau, adolygu’r cwrs a chynnal gwerthusiad.

	Awgrymiadau ar gyfer syniadau cyflwyno/cynnwys/tasgau allweddol

· Ailystyried canlyniadau’r cwrs gan ddefnyddio sleidiau 2 a 3 y cyflwyniad PowerPoint.

· Ailystyried y Darlun Mawr, sleid 6. I ba raddau y mae’r cwrs yn ategu ethos y Cyfnod Sylfaen?
· Sesiwn holi ac ateb.
· Dosbarthu ffurflenni gwerthuso.
· Esbonio eich bod am i’r cwrs fod mor ddefnyddiol ag sy’n bosibl, a’ch bod bob amser yn chwilio am ffyrdd o wella cynnwys y cwrs a’r modd y caiff ei gyflwyno ac ati, felly byddech yn falch iawn o gael eu sylwadau myfyriol, gan gynnwys syniadau am unrhyw beth arall a fyddai’n ddefnyddiol iddynt.
· Dymuno pob llwyddiant i’r ymarferwyr gyda Symud Creadigol.
· Diolch i’r sawl sydd wedi cymryd rhan a dymuno siwrnai ddiogel iddynt.

